ޔައުމިއްޔާ

މާލިއްޔަތު ކޮމިޓީގެ 13 ވަނަ ބައްދަލުވުން. (20.04.2010)

ރިޔާސަތުން ވާހަކަދެއްކެވުން:

ހުރިހާ މެންބަރުންނަށް މަރުޙަބާ ދަންނަވަން. އަޅުގަނޑު ފުރަތަމަ ކަމެއް ކަމުގައި ދެކެނީ އަޅުގަނޑު ޗުއްޓީގައި ހުރި ދުވަސްވަރު ކޮމިޓީގެ ރިޔާސަތު ބަލަހައްޓަވައިދެއްވާ މަސައްކަތް ކުރިއަށް ގެންދެވި ކޮމިޓީގެ ނައިބު މުޤައްރިރަށް ޝުކުރު ދެންނެވުން. އަދި ތި ބޭފުޅުން ކޮމެޓީގެ ކަންތަކަށް ދެއްވި ސަމާލުކަމަށް ޝުކުރު ދެންނެވުން. އާދެ، މިހާރު މިއަދުގެ އެޖެންޑާގެ ފުރަތަަމަ ކަމަކަށް މި އޮތީ މަސްވެރިންގެ ސަބްސިޑީ ކަންތައް ކުރިއަށް ގެންދިޔުން. ދެން މިހާރު ވާހަކަ ވަރަށް ބޮޑަށް ދެކެވިފައި އޮތް ކަމަށް އަޅުގަނޑަށް ބްރީފް ކޮށްދެއްވާފައި މި އޮތީ. އެކަމު އަދި އަޅުގަނޑަކަށް އެކަހަލަ ހުށަހެޅުންތަކެއް ނުލިބޭ ކަމަށް. ދެން މީ ފިޝަރީޒް މިނިސްޓްރީއާ އެކު ބޭއްވުނު ބައްދަލުކުރެވުމުގެ ވާހަކަތައް ވެސް އަޅުގަނޑު ކިޔާލައިފިން. އެތާނގައި ފާހަގަކުރެވުނު މުހިއްމު ނުކުތާތައް. ދެން މީގައި އަޅުގަނޑުމެން މި ދައުރު ވެސް މި ނިމުމަކަށް އައުމާއި އަނެއްކާ ޗުއްޓީ މަހެއް ކުރިއަށް އޮތުމާ އެކު ސަބްސިޑީ ކަންތައް ވީ އެންމެ އަވަހަކަށް ނިންމުމަކީ ހަމަ ވަރަށް މުހިއްމު ކަމެއް. އެހެންވީމާ ކުރިއަށް އޮތް ދިހަ ދުވަސް ތެރޭގައި އަޅުގަނޑުމެން މިކަން ނިންމަން ހުރިހާ މަސައްކަތެއް ކުރަން އަޅުގަނޑަށް ފެނޭ. އަދި މީޑިޔާ ކަންތައް ހަވާލުކުރެވިފައިވާ ސަބްކޮމިޓީގެ މަސައްކަތް އެހާތަނަށް ނިންމާފައި ސަބްސިޑީ ކަންތަކުން އަޅުގަނޑުމެން އެއްކައިރިވުން ވަރަށް މުހިއްމު. ދެން މީގައި އަޅުގަނޑަށް ފާހަގަކުރެވުނު ކަމަކީ އިނގޭތޯ ސަބްސިޑީ އޭގެ ޑެފިނީޝަނަށް ބަލާއިރު ސަބްސިޑީއަކީ ކޮބައިކަން އެބަޖެހޭ ސުވާލުކޮށްލަން. މިހާރު އަޖުމަބެލުމުގެ ގޮތުން ކަމެއް ކުރުމަކީ އަދި ސަބްސިޑީ އެއް ނޫން. އަލަށް ކަމެއް ފެށުމަކީ ވެސް ސަބްސިޑީ އެއް ނޫން. އެހެންވީމާ ސަބްސިޑީ އަކީ ކޮބައިތޯ ބަލާފައި މަސްވެރިން މަހަށް ނިކުންނަން ދެވޭނެ އިންސެންޓިވަކަށް މިވާ ގޮތަށް މިސަބްސިޑީގެ ކަންތައް ހަމަޖެހިގެން ދާންވާނެ ކަމަށް އަޅުގަނޑަށް ޤަބޫލުކުރެވެނީ. އެހެންވީމާ، މިހާރު އަޅުގަނޑުމެންނަށް އެ ދޭން ފެންނަ ކެޓަގެރީތަކެއް ނިންމާފައި ސަރުކާރުން ފިޝަރީޒް މިނިސްޓްރީން ފޮނުވާފައި މިހިރަ ކަންތަކުގެ ތެރެއިން އަޅުގަނޑުމެންނަށް ދޭން ފެނޭތޯ ބަލާފައި މިކަމަށް އަވަސް ހައްލެއް ހޯދުމަކީ ވަރަށް މުހިއްމު ކަމެއް. އެހެންވީމާ، އަޅުގަނޑު ފްލޯ ހުޅުވާލަން މި މައްސަލަ ނިންމުމަށްޓަކައި ހުށަހެޅުންތަކެއް ހުށަހެޅުމަށް. އާދެ، މަސީޙު.
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
އާދެ، މުޤައްރިރު އެނބުރިވަޑައިގެންނެވި ކަމަށްޓަކައި ވަރަށް ބޮޑަށް ޝުކުރު ދަންނަވަން. އާދެ، ތި ވިދާޅުވިހެން އަޅުގަނޑު އެއް ނުކުތާ އެއް މިވަގުތު ދަންނަވާލަން. ވާހަކަ އެއް. އެއީ ސަބްސިޑީގެ ޑެފިނީޝަން މަޖިލީހުން ފާސްކޮށްފައި އޮތީ ހަމަ ކަޑައެެޅިގެން ބަސް ބޭނުންކޮށްފައި އޮތީ ސަބްސިޑީއެއްގެ ވާހަކަ. މަސްވެރިންނަށް ދޭ އެހީއެއްގެ ވާހަކަ އެއް ނޫން. ދެން ސަބްސިޑީއަކީ އެއީ އިނގިރޭސި ބަހެއް. އަދި ދުނިޔޭގެ އެހެން ތަންތާނގައި ވެސް ސަބްސިޑީ ދެމުންގެންދޭ. އަޅުގަނޑުމެންނަށް ޑެފިނިޝަން ނޭނގޭ ކަމަށް ވަންޏާ ދުނިޔޭގެ އެހެންތަންތަނުގައި މިކަން ކުރާ ގޮތެއް ވެސް ބެލިދާނެ. ސަބްސިޑީ ދިނުމުގައި އެސަބްސިޑީ ރައްދުވާ ފާރާތްތަކުގެ ޕާސަނަލް ކަންތައްތަކަށް އެ ސަބްސިޑީގެ ދަށުން އެހީދޭތޯ. ދެން އަޅުގަނޑު ބަލައިލިއިރު އޮކްސްފޯޑް ޔުނިވަރސިޓީ ޕްރެސްގައި އެ މީހުން އެ މާނަ ކޮށްފައި އޮތްގޮތް ދަންނަވާލާނަން. މަނީ ދެޓް އިޒް ޕެއިޑު ބައި ގަވަރމަންޓު އޯރ އޭން އޯގަނައިޒޭޝަން ޓު ރެޑިއުސް ދަ ކޮސްޓު އޮފް ސަރވިސަސް އޯރ އޮފް ޕްރޮޑިއުސިންގ ގުޑުސް ސޯ ދެޓް ދެއަރ ޕްރައިސަސް ކެޕްޓު ލޯ. ދެން ފިޝަރީޒް މިނިސްޓްރީގެ ބޭފުޅުން ވަޑައިގެންނެވިއިރު މި ސުވާލު ދެންނެވިން. ޔައުމިއްޔާގައި އޮންނާނެ އެ ބޭފުޅުން ދެކެވަޑައިގަންނާވާ ގޮތް. ސަބްސިޑީ އަކީ ތިމަންނަމެން ދެކިވަޑައިގަންނަވާ ގޮތުގައި ވެސް އަޅުގަނޑު ދެންމެ މި ދެންނެވި ކެޓަގަރީގެ ތެރެއިން މާނަ ކުރައްވާފައި އޮތީ. އަދި ވިދާޅުވީ އެއީ ކަމެއް ސަބްސިޑައިޒް ކުރަން ވެގެން ދޭ އެއްޗެއް ނޫންހޭ ސަބްސިޑީ އަކީ. ކުރާ ކަމެއް ސަބްސިޑައިޒް ކުރަން ވެގެން ދޭ އެއްޗެއް ނޫންހޭ. ޕާމަނަންޓު ސެކެޓްރީގެ ހަމަ ބަސްފުޅު ޔައުމިއްޔާގައި އަޅުގަނޑަށް ހީވަނީ އޮންނާނެހެން މުޤައްރިރު ބައްލަވާލެއްވީމަ ވެސް. އެހެންވީމާ އެ ބޭފުޅުން ވެސް އެ މާނަ ކުރައްވާފައި އޮތީ އެ ގޮތަށް ސަބްސިޑީ. އެއީ ސީދާ އެ ކަމާ ރިލޭޓުވާންޖެހޭނޭ މަސްވެރިމުގައި. އެއީ އޭގެ ސަބަބުން މަސްވެރިންނަށް އެއިން ސީދާ އެ މީހުންގެ އަތުން ހިނގާ ޚަރަދަށް ސީދާ އެ ކަމަށް ހިނގާ ޚަރަދަށް ލުއެއް އަންނަންވާނެ. މިހާރު މިދޭ ގޮތުން. އެހެންވީމާ އެއީ އަޅުގަނޑު މި ވަގުތަށް މި ކަމުގައި ދަންނަވަން އޮތް އެއްޗަކީ. އަޅުގަނޑު ތާއީދުކުރަން އެންމެ ފުރަތަމަ ބަލަންޖެހޭނެ އެހީއެއް ނޫނޭ މި ދެނީކީ އެހާ ފުޅާ މާނައެއްގައި. މއީ ވަރަށް ސްޕެސިފިކުކޮށް ސަބްސިޑީ އެކޭ މި ދެނީ. އެހެންވީމާ، ސަބްސިޑީއޭ އަޅުގަނޑުމެން ދޭން ވާނީ. އެހީއެއް ނޫނޭ ދޭންވާނީ.
ރިޔާސަތުން ވާހަކަދެއްކެވުން:
އާދެ، އަޅުގަނޑު މި ވަގުތަށް މި ދަންނަވާލީ މިހާރު އަސްލު މައްސަލައަކީ ފިޝް ލޭންޑިން މަދުވުން އެހެންނޫންތޯ. މަހަަށް ފުރަން މަސްވެރިން ބޭނުން ނުވަނީ. އެއީ ތެލުގެ އަގު ބޮޑުކަމުންނާއި މަސްވެރިކަން ދަށްކަމުންނާއި މިކަހަލަ ކަންކަމާ ހެދި. އެހެންވީމާ އެ މީހުން މަހަށް ފުރައިގެން އެ ލިބޭ އެއްޗެއް ވިއްކައިގެން އެ މީހުންނަށް އާމުދަނީ ލިބިގެން އެ މީހުންގެ ޢާއިލާތަކަށް ހެޔޮ ގޮތެއް ވާން އަންނަނީ. ހަމައެއާއެކު ރާއްޖޭގެ އެކްސްޕޯޓު ވެސް ރަނގަޅުވާން އަންނަނީ ބޭރު ފައިސާ ލިބެން ވެސް އަންނަނީ. އެހެންވީމާ، އެ މީހުން މަހަށް ފުރަން ބާރުއަޅާ މަހަށް އެ މީހުން ފުރާނެ ގޮތެއް ވާން ބޭނުންވަނީ. އެހެންވީމާ އެ ކަމަށް އަޅުގަނޑު ޤަބޫލުކުރާގޮތުގައި ސަބްސިޑީއޭ ކިޔާފައި ކުރީގައި ވެސް ދެމުން އަންނަނީ އެ މީހުން މަހަށް ފުރުވުން ބާރުއަޅުވަން. އެ މީހުން މިހާރު ވާގޮތަކީ ނުފުރާ ތިބެނީ. އެހެންވީމާ އަޅުގަނޑު ގަބޫލުކުރަނީ ސަބްސިޑީގެ މާނަ ދެންމެ މަސީޙު ވިދާޅުވި ގޮތަށް އޮތެއް ކަމަކު ސަރވިސްއެއްގެ އަގުހެޔޮ ކުރުމަށްޓަކައި ދޭ އެއްޗެއްގެ ގޮތުގައި އޮތެއް ކަމަކު މީގައި އަސްލު ހާސިލުކުރަން ބޭނުންވާ މަޤުޞަދަކީ މަސްވެރި ޢާއިލާތަކަށް މި އާމުދަނީ އަޅުގަނޑުމެން ދޭން ބޭނުންވަނީކީ މިލާރިއަކުން ނޫނޭ. އަޅުގަނޑުމެން ބޭނުންވަނީ އެ މީހުން މަހަށް ފުރައިގެން އެ މީހުން އާމުދަނީ ހޯދުމޭ. އެހެންވީމާ އެހެން އެ މީހުންނަށް މަހަށް ނުފުރި އެ މީހުންނަށް އާމުދަނީ ނުލިބިގެންގޮސް އެ މީހުންގެ ލޯނުތަކާ އެއްޗެހި ނުދެއްކި އެ މީހުންގެ ލޯނު އިންޓްރެސްޓާ އެއްޗެހި އަރައިގެން  ދިޔައީ. ދެން މިހާރު ފިޝަރީޒް މިނިސްޓްރީން ފުރަތަމަ ފޮނުވާފައިވާ އައިޓަމުގައި މި އޮންނަނީ އިންޓްރެސްޓު ޕޭމަންޓު ދައްކައިދިނުން. އިންޓްރެސްޓު ޕޭމަންޓުތައް އޭގެ ޒާތުގައި ދައްކައިދިނުމަކީ އަަދި އެ މީހުން މަހަށް ފުރަން އެއްގޮތަކަށް ވެސް ބޭނުންވާނެ ސަބަބެއް ނޫން. އޭރުންް އަނެއްކާވެސް އިންޓްރެސްޓު ބޭންކަށް ދައްކަންވާ ބައި ދެއްކުނީމަ އަދިވެސް އެ މީހުންނަށް މަހަށް ފުރޭނެ ގޮތެއް ނެތް. ފުރަން ބޭނުންވާ ސަބަބެއް ވެސް ނެތް. ދެން އަނެއްކާ މި އެއްޗެހި ޖުމްލަ ނުދެއްކި އޮވެއްޖިއްޔާ އަނެއްކާވެސް ނުދެއްކި އޮތް ބަޔަށް އިންޓްރެސްޓު އަރަމުން ދާނީ. އެހެންވީމާ، އެ މީހުންނަށް އާމުދަނީ އެއް ލިބިގެން އެ މީހުންގެ ލޯނުތައް ދައްކާ ޚަލާސްކޮށްގެން އެލިބޭ އާމުދަނީ އިން ދައްކާ ގޮތަށް ވިއްޔާ ކަންނޭނގެ ރަނގަޅުވާނީ. އެހެންވީމާ، އަޅުގަނޑު ހިތަށް އަރަނީ ސަބްސިޑީ ދޭނެ ކަންތައްތަކެއް ކަނޑައަޅާއިރުގައި އެއްގޮތަކީ އަޅުގަނޑުމެންނަށް ނިންމެމުން ދެވިދާނެ ގޮތަކީ ފިޝަރީޒް މިނިސްޓްރީގެ ސިޓީގައި މި ހުރި ކަންތައްތަކަކީ އަޅުގަނޑުމެން ޤަބޫލުކުރާ ކަންތައްތަކެއްތޯ ފުރަތަމަ ނިންމަންވީއޭ. އޭރުން އެލިމިނޭޝަން ޕްރޮސެސްގެ ތެރެއިން އަޅުގަނޑުމެންނަށް ދޭނެ ކަންތައްތަކާއި ނުދޭނެ ކަންތައްތައް ނިންމިދާނެ. އޭރުން މި ދެންނެވި 
ސަބްސިޑީތޯ ނުވަތަ ނޫންތޯ ނިންމުމުން ގެންދެވިދާނެ. އެހެންވީމާ ނިމޭ ކަހަލަ ގޮތަކަށް އަސްލު އަޅުގަނޑުމެންނަށް ދެވޭނީ ކޮންމެވެސް އެއްޗެހިތަކެއް އެލިމިނޭޓުކޮށްގެން ނުވަތަ ޕްރޮޕޯސްކޮށްގެން. ޔާމީން.  
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:
އާދެ، ޝުކުރިއްޔާ. އަޅުގަނޑުމެން ކޮންމެވެސް ވަރަކަށް ތި ފިޝަރީޒް މިނިސްޓްރީން ފޮނުއްވާފައި އޮތް ފޯމިއުލޭޝަން ބެލިން. ބަލާފައި އެ ބޭފުޅުން ފޮނުއްވި ފޯމިއުލޭޝަންގައި އަޅުގަނޑުމެންގެ ތެރެއިން ވަރަށް ގިނަ މީހުން އެއް ބަހެއް ނުވޭ. ވަރަށް ގިނަ މެންބަރުންެނެއް އެއް ބަހެއް ނުވޭ. އެއީ ތިވިދާޅުވި ކަހަލަ ސަބްސިޑީ އާއި އަންރިލޭޓެޑް ކަންތައްތައް ތީގައި ހުރީމަ. އެކަމު އެއަށްވުރެ އަސާސީ މައްސަލަ އެއް ޖެހިގެން މި އުޅެނީ. އެއީ ޖެހިގެން އުޅޭ މައްސަލައަކީ އަސްލުގައި މިދިޔަ އަހަރުގެ ބަޖެޓުގެ ތެރޭގައި ތި ވާހަކަ ދައްކާފައި މި ދޭން މިއުޅޭ ފާރމް ސަބްސިޑީ އެއީ މަސް ފާރމް ކުރަން މި ގެންގުޅޭ ސަބްސިޑީ ނޫނީ މަހަށް ނުފުރައިގެން ނޫނީ ފުރައިގެން ވެސް ތެލުގެ ޚަރަދު ދެކޮޅު ނުޖެއްސިގެން ދޭން މި އުޅެނީ ޕްރޮޑަކްޝަން ސަބްސިޑީ އެއް. އެހެންވީމާ ދޭން މި އުޅޭ ސަބްސިޑީ ދޭން މި އުޅެނީ ކީއްވެގެންތޯ ބަލާފައި އަޅުގަނޑަށް ހީވަނީ  މެންބަރުން ޤަބޫލުފުޅު ކުރައްވައިފި ނަމަ ކުރީގެ ޚިޔާލު ތަފާތުކޮށް ތިއްބެވި މެންބަރުން މީގެ ބޭސިސް އާ ދެކެވުނު ވާހަކަ ގަބޫލުފުޅު ކުރައްވައިފި ކަމަށް ވަންޏާ ނިންމެވޭނެ ކަންނޭނގެ މި ދޭން މި އުޅެނީ މަސްވެރިކަމުގެ ކޮން ދާއިރާއަކަށްތޯ ސަބްސިޑީ. އެއީ އަޅުގަނޑުމެންގެ ތެރޭގައި ކޮންޓެންޝަސް އިޝޫއަކަށް ވެފައި މި އޮތީ. އަޅުގަނޑުމެންގެ ތެރޭގައި ކޮންޓެންޝަސް އިޝޫއަކަށްވީ އަޅުގަނޑުމެންގެ ތެރެއިން އެއް ބަޔަކަށް ޤަބޫލުކުރެވުނީ ސަބްސިޑީ އެއް ދޭންޖެހިގެން އަދި ފިއުލް ސަބްސިޑީ އެއް ދޭންޖެހިގެން މި އުޅެނީ ކަޅުބިލަމަހުގެ ސިނާއަތު ހަލާކުވާތީ އެ ސިނާއަތަށް ދޭންވެގެން އުޅޭ ސަބްސިޑީއެކޭ. ދެން އެކަމަކު ބައެއް ޢިއްޒެތްތެރި މެންބަރުންނަށް ޤަބޫލުފުޅު ކުރެއްވުނީ ނޫނެކޭ މަސްވެރިކަމޭ އޮތީމާ، އެސަބްސިޑީ ދޭންޖެހޭނެއޭ ފާނަ މަސްވެރިކަމަށް ވެސް. ދެން އެހެންދާ ކަމަށް ވަންޏާ ފާނަ އާއި ކައްޓޮޅި އާއި ހުއިފިލަނޑަ އާ މި ހުރިހާ އެއްޗިއްސެއް ވެސް ހިމެނޭ. އެކަމު އެއީ އެ ނުކުންނަ މަައްސަލައަކީ. ދެން މިކަންކަމަށް ބަލާއިރު މިކަންކަން ކުރާކަށް ރެޖިސްޓަރޑް އުޅަނދުފަހަރެއް ނުހުރޭ. ރެޖިސްޓަރޑް އުޅަނދުފަހަރު މިހުރީ ދައުލަތުން މިހާތަނަށް އެންކަރޭޖުކޮށްގެން އެ ސިނާއަތެއް ދެމެހެއްޓޭތޯ މަސައްކަތްކޮށްފައި ހުރި ސިނާއަތް އެކަނި. އެއީ ކަޅުބިލަމަހުގެ މަސްވެރިކަމަށް. ދެން އަދި މިހާރު ފަރމް ސަބްސިޑީ އެއް ދިނަސް، ނޫނީ ޕްރޮޑަކްޝަން ސަބްސިޑީ އެއް ދިނަސް އެންޝުއަރ އެއް ނުކުރެވޭ މި އުޅެނީ ދެމަސްވެރިކަމުގެ ދޭތެރޭ އުޅޭ އާބިޓްރާޒް އުޅޭނީ. ފާނަ މަސްވެރިކަން ލިބޭ ރެމިއުނޭޝަން ބޮޑު ކަމަށް ވަންޏާ މަސްވެރިކަމަށް ރެޖިސްޓްރީކޮށްފައި ހުރި ވަރަށް ގިނަ އުޅަނދުފަހަރު މަސްވެރިމަށް ނުފުރާ އެ ދަނީ ފާނަ މަސްވެރިކަމަށް. އެހެންވީމާ އުޅަނދުފަހަރަށް އެކަނި ބަލައިގެން ދެވޭކަށް ނެތް. އުޅަނދުފަހަރުގެ އިތުރަށް ޓަޗް ލޭންޑިން އަށް ބަލައިގެން ދެވިދާނެ ކަޅުބިލަމަހުގެ މަސްވެރިކަމަށް ދެވެންޏާ. އެހެންވީމާ ބޭސިކް ސުވާލުގައި މި އުޅެނީ އަދި ސަބްސިޑީ އެއް ދޭން ނިންމާފައި އެ އޮތީ. އެހެންވީމާ ފުރަތަމަ ކަމަކީ މި ސަބްސިޑީގެ ރެސިޕިއަންޓު ފިޝަރީ އިންޑަސްޓްރީ އަކީ ކޮބައިހެއްޔޭ. ކަޅުބިލަމަހުގެ މަސްވެރިކަން ހެއްޔޭ ނޫނިއްޔާ މީތި ފުޅާ ކުރާނީހެއްޔޭ ފާނަ މަސްވެރިކަން ވެސް އިންކްލޫޑު ވާ ގޮތަށް. އެހެންވީމާ، އަޅުގަނޑަށް ހީވަނީ އަޅުގަނޑުމެން އޭރު ސަބްސިޑީ ދޭން ނިންމި ނިންމުމުގެ ޔައުމިއްޔާތައް ބަލާފައި ބައެއް މެންބަރުންނަށް އެ ޤަބޫލު ނުކުރެވެންޏާ މި އުޅެނީ ކޮން ސިނާއަތެއް ހަލާކުވެގެންދާތީތޯ  ކޮން ސިނާއަތެއް ދަމަހައްޓަން ދޭ ސަބްސިޑީއެއްތޯ މެންބަރުންގެ ޑިސްކަޝަން ތެރޭގައި ދިޔައިމަ ބެލުނީމަ މެންބަރުންނަށް ޤަބޫލު ކުރެއްވިދާނެ ކަންނޭނގެ ނުނިއްޔާ ޤަބޫލުކުރައްވަން ތަންކޮޅެއް ފަސޭހަފުޅު ވެދާނެ ކަންނޭނގެ މި އުޅެނީ. ކަޅުބިލަމަހުގެ މަސްވެރިކަމުގެ ސިނާއަތޭ. އެކަމު އޭގެ ބަދަލުގައި އެ ވާހަކަތައް ދައްކާފައި ވެސް މަޖިލީހުން ފާސްކޮށްފައި މި އޮތީ މަސްވެރިކަމަށް ސަބްސިޑީއެއް ދޭ ކަމަށް ވަންޏާ މަސްވެރިކަމުގެ ޑެފިނީޝަނުގެ ތެރެއިން ފާނަ މަސްވެރިކަން ވެސް އެބަދޭ. އެހެންވީމާ ބައެއް ޢިއްޒަތްތެރި މެންބަރުން އެންސިސް ކުރައްވަނީ މިބްރޯޑަން ކޮށްލަވަންވީ ނޫންތޯއޭ ފާނަ މަސްވެރިކަމަށް. އެހެންވީމާ، އެއިޝޫގައި ޖެހިފައި އަޅުގަނޑުމެންނަށް ކުރިއަށް ނުދެވިގެން މިހާތަނަށް ސްޓަކްވެފައި މި ތިބީ. ދެން ފިޝަރީޒް މިނިސްޓްރީގައި އަޅުގަނޑުވެސް ޔައުމިއްޔާ ބެލިން. ޔައުމިއްޔާ އިން ބެލި އިރުގައި ފިޝަރީޒް މިނިސްޓްރީން ގެންނެވި ބޭފުޅުންނާ ވާހަކަ ދެއްކެވިއިރުގައި ކީއްވެގެންތޯ އެ ބޭފުޅުން ކަޅުބިލަމަހުގެ މަސްވެރިކަމަށް އެކަނި މިހާތަނަށް އ ެބޭފުޅުންގެ ސަބްސިޑީޒް ބެހުން މީގައި ކޮންފައިން ކޮށްފައި އެ އޮތީ ނޫނީ ކީއްވެގެންތޯ ފާނަމަސްވެރިކަން ނުހިމަނާ މި އޮތީ. އެއަކަށް ސީދާ ޖަވާބުގެ ލިޔުމެއް އަޅުގަނޑުމެންނަކަށް ޔައުމިއްޔާއަކުން ފެންނާކަށް ނެތް. ދެން އެ ބޭފުޅުން ވިދާޅުވާ ކަމަށް މިތަނުން އެ ދުވަހު ކޮމިޓީ އަށް ވަޑައިގެންނެވި ބޭފުޅުން އެބަ ވިދާޅުވޭ ފާނަ މަސްވެރިކަން ހިމަނަން ބޭނުން ވެއްޖެ ކަމަށް ވަންޏާ ތިމަންނަމެންނަށް އިޢުލާނެއް ކޮށްގެން ރެޖިސްޓްރީކުރާ އުސޫލެއް ހަމަޖައްސައިގެން ކުރެވިދާނެއޭ. އެކަމު އަޅުގަނޑަށް ހީވަނީ އެ ހަމަ ވަރަށް އެބްސްޓްރޭޓު ކަމަކަށްހެން ވާނީ. އެއީ ކަނޑުމަހުގެ މަސްވެރިކަމުގައި ވެސް މި ދާމާވާ މައްސަލަމީ ރެޖިސްޓްރީކުރުން. މިހާރު ދޯނި ފަހަރު ރެޖިސްޓްރީކޮށްގެން ރާއްޖޭގައި މަސްވެރިކަން ކުރާތާ 15 އަހަރަށް ވުރެ ގިނަ ވެއްޖެ. އަކަމަކުވެސް އިންޑަސްޓްރީ ތެރޭގައި އުޅޭ މައިގްރޭޝަނެއް އެ ބޭފުޅުންނަކަށް ޓެޕެއް ނުކުރެވޭ. ކަޅުބިލަ މަހުގެ މަސްވެރިކަމުން އެ ދޯނިފަހަރު ފާނަ މަސްވެރިކަމަށް ދާ ކަމަށް އެ ބޭފުޅުންނަކަށް ޓެޕެއް ނުކުރެވޭ. ދެން ޕޮރޮކްސީއަކަށް މި އޮތީ ފިޝް ލޭޑިން. އެއީ ކޮންމެ ދުވަހަކު ދުވަހު ރިޕޯޓެއް ނުވަތަ ހަފްތާ ރިޕޯޓެއް އެބަ އަންނަންޖެހޭ ރަށު އޮފީސް މެދުވެރިކޮށް. އަންނަ އިރު އަންނާނެ މިވެނި ދޯންޏަކުން މަހަށް ފުރީ މިތަށް ދުވަހު. އެ ރަނގަޅު ޕްރޮކްސީއަކަށް ބަލައިގެން ބަލާ ކަމަށް ވަންޏާ ކަޅުބިލަމަހުގެ މަސްވެރިކަމަށް ފުދޭ ވަރަކަށް ބެލިދާނެ ކަންނޭނގެ. އެހެންވީމާ، އަޅުގަނޑަށް ހީވަނީ އަޅުގަނޑުމެން ފުރަތަމަ ކަމަކަށް ނިންމަންވީ މި ދޭން މި އުޅެނީ މަސްވެރިކަމުގެ ކޮން ސިނާއަތަކަށްތޯ. ނިންމުނީމަ ދެން ސަބްސިޑީގައި ފިޝަރީޒް މިނިސްޓްރީން ހުށަހަޅުއްވާފައި ހުރި ޕްރޮޕޯސަލާއި ދޭތެރޭ އަޅުގަނޑަށް ހީވަނީ ފަހަރަކު ކަމެއް ފަހަރަކު ކަމެއް އެލިމިނޭޓު ކުރަމުން ގެންދެވިދާނެ ކަންނޭނގެ.
ރިޔާސަތުން ވާހަކަދެއްކެވުން:
އާދެ، އެހެންވީމާ އަޅުގަނޑުމެން މިއަދު ކޮންސިސްއަކަށް ރީޗު ވާންވ ީނޫންތޯ މީގެ ރެސިޕިއަންޓު ޕާޓީތަކާ ދޭތެރޭގައި. އެހެންވީމާ އޭރަށް ވެސް އަޅުގަނޑުމެންނަށް ނިންމުމެއް ނިންމާފައި އެ ނިންމުން މަތީ ކުރިއަށް ދެވިދާނެ. އެހެންވީމާ ކަޅުބިލަމަހުގެ ސިނާއަތު، ދެން ކަންނެލި މަސްވެރިކަން އެހެންނޫންތޯ. އެ ކަޅުބިލަމަހުގެ ތެރޭގައި ބަލާ ކަމެއް ކަމެއް އަޅުގަނޑަކަށް ނޭނގެ. ދެން ތިން ވަނަ ކަމަކީ ފާނަ މަސްވެރިކަން. ދެން އޭގެއިތުރަށް ހަތަރުވަނަ ކަމަކަށް އަޅުގަނޑަށް މި ފައިލުން ހުށަހެޅުނު ސިޓީއެއްގައި އަޅުގަނޑަށް ފެނިފައި އޮތް މާކެޓުކުރުމުގެ މަސައްކަތް ރާއްޖެއިން ބޭރުގައި ޕްރޮމޯޓުކޮށް މާކެޓުކޮށް މިކަހަލަ ކަންތައްތަކަކީ ވެސް އެއްވެސް ކަހަލަ ޚަރަދެއް ހިނގާ ކަންތައްތަކަށް ވާތީ. އެހެންވީމާ މިތިން ކަންތަކަށް ކޮންފައިން ކުރަން އަޅުގަނޑުމެންނަށް މިއަދު ނިންމާލެވިދާނެތޯ. އެހެންވީމާ އެ ކަމާ ދޭތެރޭ ދެން އޭރަށް މި ތިން ކަންތަކަށް ކޮންސަންޓްރޭޓު ކޮށްގެން އަޅުގަނޑުމެންނަށް މި ބަހާނެ ގޮތެއް ނިންމިދާނެ. އެއީ ކަޅުބިލަމަސްވެރިކަމާއި ކަންނެލި މަސްވެރިކަމުގެ ކަންތައްތައް ކުރާ ދޯނު ފަހަރާއި ދެން ފާނަ މަސްވެރިކަން ކުރާ ފަރާތްތަކަށް ހަމައެކަނި. އާދެ މަސީޙު.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
އާދެ، އަޅުގަނޑު ދަންނަވާލަން ބޭނުންވަނީ މިސާލަކަށް ކަޅުބިލަމަހުގެ މަސްވެރިކަމާއި ކަންނެލި މަސްވެރިކަމާ މިހާރު ތިން ވަނަ ކެޓަގަރީ ފާނަ މަސްވެރިކަމޭ ބުނާ ތަނުން އަޅުގަނޑު މިހެން މި ދަންނަވަނީ. އެއީ ފާނަ މަސްވެރިކަން ބުނާ ކަމަށް ވަންޏާ ދެން ފަރު އެހެން މަސްވެރިކަން މި ނުހިމަނީ ކީއްވެގެންތޯއޭ. އެއީ އެހާ ޖަސްޓިފައިބަލް ކަމެއް ނޫނޭ. ހަމައެކަނި ފާނަ ބާނާ މީހުންނަށް އެކަނި މި ލިބެނީ އެހެންވެއްޖިޔާ. އެހެން އެއްވެސް ފަރު މަސްވެރިކަން ކުރާ ބަޔަކަށް ނުލިބޭ. އެއީ ރަނގަޅު ކަމެއް ނޫނެއް ނޫންތޯ. އަދި ކީއްވެގެންތޯއޭ އެހެންވެއްޖިއްޔާ އެ ގޮތަށް ކެޓަގަރީ އެ ފުޅާ ކުރާ ކަމަށް ވަންޏާ މަސް ހިފާ މީހުންނަށް ނުލިބެންވީ. މަސް ހިފާ  މީހުންނަށް ތާފާތު ގޮތްގޮތަށް މަސްހިފާ މީހުން އެބަ އުޅޭ. އުޅަނދުފަހަރުން ގޮއްސަ އަދި ފުންމާލައިގެން މަސްހިފާ މީހުންނާއި އުޅަނދުފަހަރު ބޭނުންނުކޮށް މަސްހިފާ މީހުންނާ. އެ މީހުން ނުހިމެނެނީ ކީއްވެގެންތޯ. އަދި ހަމައެފަދައިން ކެޓަގަރި ޑިފައިން ކުރާ ކަމަށް ވަންޏާ މަސް ކައްކާ ހިއްކާ މީހުން އޭގެތެރޭގައި ނުހިމަނާނީ ކީއްވެގެންތޯ. މިދެންނެވީ މި ފުޅާ ކުރީމާ، ދެން މިއަންނަ ކެޓަގަރީގެ ތެރޭގައި މި މައްސަލަ މި ދިމާވަނީ. 
ރިޔާސަތުން ވާހަކަދެއްކެވުން:
އަޅުގަނޑު އިންޓަރެކްޓުކޮށްލަން އިނގޭތޯ. އަޅުގަނޑު ބޭނުންވަނީ ނިމޭނެ ކަހަލަ ހުށަހެޅުމެއް ހުށަހެޅުމަށް. އަޅުގަނޑާއި ސުވާލުކުރުމުގެ ބަދަލުގައި ނުވަތަ ކޮމިޓީ އަށް އިތުރު ސުވާލުތަކެއް ކުރުމުގެ ބަދަލުގައި ހުށަހެޅުމެއް ހުށަހަޅަންވީ ނޫންތޯއޭ ނިމޭނެ ކަހަލަ ގޮތަކަށް. އޭތި ފުޅާކުރަން ފަރު މަސްވެރިކަމާއި ފާނަމަސްވެރިކަން ވެސް ހިމެނޭ ގޮތަށް. ނޫނީ.... 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
ނޫނޭ އޭރުން ކިޔާކަށް ނުޖެހޭނެއޭ ފާނަ މަސްވެރިކަމެކޭ އިނގޭތޯ. ސްޕެސިކަލީ ވަކި މަހަކަށް ރައްދުކޮށްފައި ތިހެން ވިދާޅުވާތީ. ކީއްވެ ރަތްމަސް ބާނާ މީހުންނަށް ނުވާންވީ. ފާނަ މަސްވެރިކަމާއި ރަތްމަސް ބާނާ މަސްވެރިކަމާއި ކައްޓޮޅި މަސްވެރިކަމާއި ހުއިފިލަނޑަ އާއި އިއްސާ އެހެންވީމާ، އަޅުގަނޑު މި ދަންނަވާ ވާހަކަ އަކީ އެންމެހާ ފަރު މަސްވެރިކަން އެހެންދެން އެ ގޮތަށް އަންނަންވީ. އެންމެހާ ފަރު މަސްވެރިކަން.

ރިޔާސަތުން ވާހަކަދެއްކެވުން:
އާދެ، ޔާމީން ދެން އިލްޔާސް ލަބީބު.
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
އަޅުގަނޑު މި ހުށަހަޅަނީ ކަޅު ބިލަ މަސްވެރިކަމަށް އެކަނި. އެއީ ބޮޑުކަންނެލި މަސްވެރިކަމަކީ ވެސް ކަޅުބިލަ މަސްވެރިކަމުގެ ޓްރެޑިޝަނަލް މަސްވެރިކަމެއް ނޫން. އެހެންވީމާ އަޅުގަނޑު މި ހުށަހަޅަނީ ކަޅުބިލަމަހުގެ މަސްވެރިކަން އެކަނި. ދެން މީގައި ރީޒަންސް އަކީ ސަބްސިޑީ ދޭން އޭރު ދެއްކި ވާހަކަތަކާއި އަޅުގަނޑުމެން ދަމަހައްޓަން މި އުޅެނީ ކޮން ސިނާއަތެއް ކަމާއި އަނެއްކާ އެ ސިނާއަތަކާ ރާއްޖޭގައި އެންމެ ގިނަ ޢާއިލާތަކާ ގުޅުންހުރި މ ިދެންނެވީ ރިޒުޤުގެ ގޮތުން ގުޅުން ހުރި ކަމަކަށް ވަނީ ހަމަ ކަޅުބިލަމަހުގެ މަސްވެރިކަން. އެހެންވީމާ އަޅުގަނޑުމެން ހުށަހަޅަނީ ކަޅުބިލަމަހުގެ މަސްވެރިކަމަށް އެކަނި. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:
އަޅުގަނޑު ހުށަހަޅަން ކަޅުބިލަމަހާއި އަދި އޭގެއިތުރަށް ފަރު މަސްވެރިކަމުގެ ހުރިހާ ބާވަތެއް ހިމެނޭ ގޮތަށް. ދެން އެެ އިމްޕްލިމެންޓު ކުރައްވާ އެޖެންސީތަކުން އެ ކަންތައް ކުރައްވާނީ. ދެން އަޅުގަނޑުމެން އެއަށް ބަލާކަށް ޖެހޭނެހެނެއް އަޅުގަނޑަކަށް ހިއެއް ނުވޭ. އެހެންވީމާ، އެ ބައި ހިމަނައިގެން އެކަން، އެބޭފުޅުންނަށް ވެސް ލިބޭ ގޮތަށް މިކަން ކުރަން އަޅުގަނޑަށް ފެންނަނީ. އެ ގޮތަށް އަޅުގަނޑު ހުށަހަޅަން. އާދެ. (ވަގުތުކޮޅަކަށްފަހު). އެހެންވީމާ ކަންނެލި މަސްވެރިކަން ހިމެނޭ ގޮތަށް އަޅުގަނޑު މި ދެންނެވީ. 

(ވަގުތުކޮޅަކަށްފަހު)

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
އާދެ، އަވަސް ކުރައްވާ ވާހަކަ ވިދާޅުވީމާ އެއް ގޮތަކީ މި ކަމަށް ވެސް ކުޑަ ކޮމިޓީ އެއް ހެދުން. އެހެންވީމާ، ދެ ދުވަހުގެ މުއްދަތު ދީފައި ކޮންމެ ސިޔާސީ ޕާޓީ އަކުންނާއި އިންޑިޕެންޑެންޓު މެންބަރަކު ހިމެނޭ ގޮތަށް ސަބް ކޮމިޓީ އެއް ހުށަހަޅުއްވާފައި ދެ ދުވަހުގެ ތެރޭގަައި ސަބް ކޮމިޓީގެ ރިޕޯޓު ހުށަހަޅަން އަޅުގަނޑުމެންނަށް ޑެޑްލައިނެއް ދީފައި މިކަން ނިންމާލެވިދާނެ. އެއީ މިހާރު ފިޝަރީޒުން ދެއްވި މަޢުލޫމާތާއި އަދި އަޅުގަނޑުމެން މިހާތަނަށް މި ދެއްކި މުހިއްމު ނުކުތާތައް އެ ބޭފުޅުންނަށް ދެއްވާފައި. 

(ހުސްވަގުތުކޮޅެއް)

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

`. އާދެ، އަޅުގަނޑު ވަރަށް ހިތާމަކޮށްފިން ހަތަރު ވަނަ ދުވަސްހެން ހީވަނީ މި ޑިބޭޓު ކޮންޓިއުނު ކުރާތާ. އަޅުގަނޑު ހިތުން އަޅުގަނޑު ހުށަހަޅާފައި ވާނެ ފާނަ މަސްވެރިކަން. ދެން މި ކޮމިޓީން ފާނަ މަސްވެރިކަން ނުހިމަނާ ކުރީގައި ދެމުން އައި ކަންނެލި މަސްވެރިކަމަށާއި އަދި ކަޅުބިލަމަހުގެ ސިނާއަތަށް. އަޅުގަނޑު މި ދަންނަވަނީ ތެލުގެ ސަބްސިޑީ ވާހަކަ. ދެން އެއިން އިތުރު ކަމެއް އަޅުގަނޑުމެން ހުށަހާޅާފައި މި އޮތީ ފާނަ މަސްވެރިކަން. ދެން ފާނަ މަސްވެރިކަމަށް ވާހަކައަކީ ނުދޭ ގޮތަށް ވިޔަސް ދޭ ގޮތަށް ވިޔަސް މިކަން ނިންމަވަންޖެހޭ ބަޔަކު އަޅުގަނޑު ހުށަހަޅާފައި އޮންނާނެ އަދި އެއަށް ތާއީދު ވެސް ލިބިފައި އޮތީ. ދެން އެކަން ނުކޮށް ކޮމިޓީން ދާން އެއްބަސްވުމަކަށް އަޅުގަނޑު ތާއީދެއް ނުކުރާނަން. އަޅުގަނޑު އޮންނާނީ ވަރަށް ސާފުކޮށް ދަންނަވާފަ. ދެން އަޅުގަނޑު މަޖިލީހުގެ ފްލޯގައި ވެސް އެ ކަމަށް އިޢުތިރާޟު ކުރާނަން. އަދި އެ ކަމާ ބޭހޭ ގޮތުން އަޅުގަނޑަށް ކުރެވެންހުރި ހުރިހާ ކަމެއް ކުރާނަން. އެހެންވީމާ އަޅުގަނޑު ވަރަށް ބޮޑަށް އެދެން އިތުރު ޖަލްސާއަކަށް މިކަން ނުގޮސް މި ނިންމަން. ކޮންމެ ގޮތަކަށް ނިންމިޔަސް. އެކަމު އަޅުގަނޑު ތާއީދެއް ނުކުރާނަން ފާނަ މަސްވެރިކަމާ ނުލަ އެއް. ވަރަށް ބޮޑަށް ޝުކުރިއްޔާ. އަދި އަޅުގަނޑު ދަންނަވާލަން ބޭނުންވޭ މުޤައްރިރު ނެތިސް ވަރަށް ދިގުކޮށް އެކި ގޮތްގޮތަށް ވާހަކަ ދެކެވިފައި ވަނީ. މީގައި އަޅުގަނޑުމެން ކަނޑައަޅަނީ އުސޫލުކަމާއި މީގައި ހުރި ޕްރެކްޓިކަލް ޑިފިކަލްޓީސްތައް ކުރިއަށް ގެންދާނީ ސަރުކާރުންކަން. އެހެންވީމާ އުސޫލީ ގޮތުން މި ކޮމިޓީން ފެންނަންޏާ ނުފެންނަންޏާ ނިންމަންވީ. އަޅުގަނޑު ހިތުން މިހާރު ވަރަށް ދިގުކޮށް ވާހަކަ ދެކެވިއްޖެ. އަދިވެސް މުޤައްރިރު ބޭނުމިއްޔާ ދެތިން ކޮމިޓީގައި އަޅުގަނޑުވެސް މި ކަމާ ބަހުސްކޮށްލަ ދީފާނަން. ބޭނުންފުޅު ވެއްޖިއްޔާ. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑު ލިޔެކިޔުންތައް ބަލައިލީމަ އިނގޭ ވަރަށް ވަގުތުތަކެއް މިއަށް ހޭދަވެއްޖެކަން. އެހެންވީމާ އަޅުގަނޑު މިއަދު މިހުރީ މި ނިންމަން ހިފާފައި. މި ކޮޅެއްގައި ޖައްސަން ހިފާފައި. އެހެންވެ އަޅުގަނޑު މި ދެންނެވީ ހިނގާށޭ މިއަދު މިކަން ނިންމަމާ. އެހެންވީމާ ކަޅުބިލަމަހުގެ ސިނާއަތުގެ މަސްވެރިކަން އެއީ ލޭނު މަސްވެރިކަން ފިޔަވާ އެހެން ކަންތައްތައް ހިމެނޭ ގޮތަށް ޔާމީނު ހުށަހަޅުއްވާފައި މި އޮތީ. ދެން އިލިޔާސް ލަބީބު ހުށަހަޅުއްވާފައި މި އޮތީ ކަޅުބިލަމަހުގެ ސިނާއަތުގެ ހުރިހާ މަސްވެރިކަމެއް ހިމަނާފައި ފަރުމަހުގެ މަސްވެރިކަން އެއީ އުޅަނދުފަހަރު ބޭނުންކޮށްގެން ކުރާ އެހެންނޫންތޯ. އެހެންވީމާ ދެ ގޮތް މި އޮތީ. އެހެންވީމާ...(ވަގުތުކޮޅަކަށްފަހު). މި ކޮޅުން ނިންމާފައި އެންގީމާ އެ މީހުން ރެޖިސްޓްރީ ކުރާނެތާ. 

(ވަގުތުކޮޅަކަށްފަހު)

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:
އަޅުގަނޑަށް ފެންނަނީ އޮޑިވެރިންނަށް ދޭ ސަބްސިޑީ ހަމަ ހުރިހާ އޮޑިވެރިންނަށް ހަމަހަމައަށް ބަހާލަން. ބޭންކުގައި ލޯނު އޮތްތޯ ނެތްތޯ ބަލާނެ ކަމެއް ނެތް. ލީޒިންގ ކުންފުނީގެ އޮބްލިގޭޝަނެއް އޮތްތޯ ބަލާނެ ކަމެއް ނެތް. އަޅުގަނޑަށް ފެންނަނީ ހުރިހާ އޮޑިތަކަށް އޮޑީގެ ކުޑަ ބޮޑު މިނަށް ވެސް ކިޔާނެ ކަމެއް ނެތް. އެއީ މަސައްކަތުގައި އުޅޭ ހުރިހާ އޮޑިފަހަރަށް ޕްރިއޯޓަރ އީކުއަލްކޮށް ބަހާލަން ފެންނަނީ. އެއީ އެންމެ އިންސާފުވެރި ގޮތަށް ވާނެ ކަމަށް އަޅުގަނޑުމެންނަށް ފެންނަނީ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑަށް ހީވަނީ މީގައި އެއް ސްޓޭންޑަޑެއް ގެންގުޅުން މިއީ ވަރަށް މުހިއްމު ކަމެއް ކަންނޭނގެ. އަޅުގަނޑުމެން މިހާރު މި ކިޔަނީ މީޑިޔާއަށް ބަލާއިރު ބޮޑު އިންވެސްޓްމަންޓަށް ބަލަންޖެހޭނެއޭ. އެއީ ޓީވީ އަށް ވަރަށް ބޮޑު އިންވެސްޓްމެންޓެކޭ. ރޭޑިޔޯ ވަރަށް ކުޑަ އިންވެސްޓްމަންޓެކޭ. އެކަމަކު މި ކަމުގައި ހުރިހާ ދޯންޏެއް އެއްވަރު. އެހެނެއް ނުވާނެ ނޫންތޯ. ހަމަ ސައިޒަށް ވެސް ބަލަންޖެހޭނެ. އިންވެސްޓްމަންޓަށް ވެސް ބަލަންޖެހޭނެ. އެހެންވީމާ ބަލާފައި އަޅުގަނޑަކަށް އެ އުސޫލެއް ޤަބޫލެއް ނުކުރެވޭ. އަޅުގަނޑަށް ޤަބޫލުކުރެވެނީ މިހާރު އެބަ އޮވޭ ދޯނި ފަހަރު ވެސް މިސާލަކަށް 85 ފޫޓުން މަތި. އެކަހަލަ ސްޓޭންޑަރޑުތަކެއް އެބައޮވޭ ރޭވިފައި. އެހެންވީމާ އޮންނަ މިންގަޑަކުން ނޫނީ ދަމާލެވޭ ރޮނގަގުން މައްޗަށް ވަކި މިންގަޑެއް. ދަމާލެވޭ ރޮގަކުން ތިރިއަށް ވަކި  މިންގަޑެއް. އެހެންވީމާ އެ ގޮތަށް ގެންގުޅެން އަޅުގަނޑަށް ފެންނަނީ. އަޅުގަނޑަކަށް ނުފެނޭ 30 ފޫޓުގެ ދޯންޏަކަސް 80 ފޫޓުގެ ދޯންޏަކަސް އަދި 100 ފޫޓު ދޯންޏަކަސް އެއްވަރަކަށް ދޭކަށް. އެހެންވީމާ، މި ދެންނެވި ރޮނގު ދަމާލާފައި މިސާލަކަށް އިންޖީނު ކެޕޭސިޓީން އަޅުގަނޑުމެންނަށް ނިންމިދާނެ. މިހާރު ފިޝަރީޒް މިނިސްޓްރީގައި ދިރާސާތައް އެބަހުރި އިންޖީނުތައް މާ ބޮޑެތި ވުމުގެ ސަބަބުން މާ ގިނަވުމުގެ ސަބަބުން އެވަޔަބަލް ނޫން ކަމަށް އެ ދޯނިފަހަރުތައް. އެހެންވީމާ އިންޖީނު ކެޕޭސިޓީއަކީ ވެސް ބެލިދާނެ ސަބްސިޑީ ދިނުމުގައި އަޅުގަނޑުމެންނަށް އުސޫލު ކަޑައަޅަން. އެހެންވީމާ ޔާމީނު ހުށަހެޅުއްވި ގޮތަކަށް އަޅުގަނޑަކަށް ތާއީދެއް ނުކުރެވޭ. އަޅުގަނޑަށް ތާއީދުކުރެވެނީ މިނިސްޓްރީގެ ވަކި ކެޓަގަރީތަކެއް ޒަމާންތަކެއް ވަންދެން ކަނޑައަޅިފައި ދޯނިތަކަށް ވާ ނަމަ އެކެޓަގަރީގެ ދަށުން ބަހާ ލެވޭ އުސޫލެއްގެ މަތިން ބަހާލައިގެން ގެންދަން. އެއްގޮތަކަށްވެސް ޕްރޮއާޓާކޮށް އަޅުގަނޑަށް ނުފެންނާތީވެ އެ ގޮތަށް ތާއީދުނުކޮށް އަޅުގަނޑަށް ފެންނަ ގޮތަށް އަޅުގަނޑު ހުށަހަޅާ ވާހަކަ ދަންނަވަން. 

ރިޔާސަތުން ވާހަކަދެއްކެވުން:

މިހާރު 2008 ޖޫންގެ ނިޔަލަށް މި އޮތީ 1082 ދޯނި ފިޝަރީޒުގައި ރެޖިސްޓްރީ ކުރެވިފަ. އެހެންވީމާ އަޅުގަނޑުމެން އެބަޖެހޭ ދެއްތޯ މީތި ވެސް އިތުރަށް އަޕްޑޭޓުކުރުވަން. 2009 ގެ ނިޔަލަށް ނަމަވެސް އެޓްލީސްޓު. ދެން 1000 ދޯންޏަށް ބެހިކަމުގައި ވީނަމަވެސް ކޮންމެ ދޯންޏަކަށް 50 ހާސް ރުފިޔާ އެއްވަރަކަށް ބަހައިފިއްޔާ މި ލިބެނީ އެހެންނޫންތޯ. ދެން ޔާމީނު ހުށަހެޅުމަށް ތާއީދެއް ނުލިބޭ. އެހެންވީމާ، ޙަމްޒާ ވެސް ހުށަހެޅުމެެއް ނުފޮނުވާ. އެހެންނަމަވެސް ނުރަސްމީކޮށް އަޅުގަނޑު ޑިސްކަސްކޮށްލަން އަޅުގަނޑު ފުރުޞަތު އަރުވަން.

